Muhyiddin Terima Kunjungan Hormat Putera Mahkota Bahrain
Bernama

KUALA LUMPUR, 23 Mac (Bernama) -- Timbalan Perdana Menteri Tan Sri Muhyiddin Yassin
hari ini menerima kunjungan hormat Putera Mahkota Bahrain Putera Salman bin Hamad Al-
Khalifa di sebuah hotel, di sini.

Pertemuan berlangsung kira-kira 20 minit.

Hadir sama Menteri Luar Bahrain Shaikh Khalid bin Ahmed Al Khalifa dan beberapa pegawai
kanan kerajaan itu selain Menteri Kerja Raya Datuk Seri Shaziman Abu Mansor dan
Timbalan Menteri Luar Senator A. Kohilan Pillay selaku menteri pengiring.

Putera Salman dan delegasi kemudian diraikan dalam satu jamuan tengah hari.

Putera Mahkota yang juga Timbalan Perdana Menteri Bahrain berada di negara ini bagi
mengadakan lawatan kerja tiga hari ke Malaysia, bermula semalam.

